«Том йӧзӧс колӧ велӧдны радейтны чужан му»
Та йылысь сёрнитіс Коми Республикаса Юралысь Вячеслав Гайзер военно-спортивнӧй клубъясса, поискӧвӧй отрядъясса, Афганистанса ветеранъяслӧн ӧтув юкӧнъясса да военно-патриотическӧй тематика кузя том йӧзкӧд уджалысь организацияясса юрнуӧдысьяскӧд аддзысьлігӧн.
«Менам видзӧдлас серти, талун оз колана ногӧн гӧгӧрвоны патриотизм кывлысь вежӧртассӧ, мый некыдзи оз лӧсяв Айму пыдди пуктӧмкӧд да сійӧс дорйыны дасьлункӧд. Айму радейтны колана ногӧн велӧдісны Сӧветскӧй Союзын, а Россияын тайӧ уджсӧ абу на тырвыйӧ лӧсьӧдӧма. Сійӧн ме шыӧдча тіян дорӧ корӧмӧн. Окота кывзыны сэтшӧм вӧзйӧмъяс, кыдзи эськӧ позьӧ котыртны миянлысь ӧтувъя удж, мый босьтны тӧд вылӧ талун, медым ладмӧдны тайӧ системасӧ ӧнія кад вылӧ видзӧдӧмӧн. Мӧд петан туйыс миян ӧні абу, сӧмын сьӧлӧмсянь босьтчыны тайӧ уджӧ. А то том йӧзлӧн талунъя оланногыс вермас вайны оз этша нелючки».
Аддзысьлӧмын участвуйтысьяссянь вӧзйӧмъясыс лоасны подулӧн республиканскӧй мероприятиеяслысь паськӧдӧм план лӧсьӧдӧм вылӧ. Таысь ӧтдор, ӧткымын мероприятие пырас 2012 воын индӧм «Том йӧзлӧн во» мероприятиеяс планӧ.
